
TALABALARNING MANTIQIY FIKRLASHINI 
RIVOJLANTIRISHDA RAQAMLI TEXNOLOGIYALAR 

O‘RNI VA PEDAGOGIK AFZALLIKLARI

Eshimbetov J.R.
Toshkent gumanitar fanlar universiteti, Aniq va ijtimoiy 

fanlar kafedrasi o‘qituvchisi

Tayanch so‘zlar: raqamli ta’lim, innovatsion yondashuv, raqamli savodxonlik, integratsiya, 
sun’iy intellekt, adaptiv o‘quv tizim, axborot-kommunikatsiya texnologiyalari, raqamli didaktik 
materiallar, zamonaviy ta’lim muhiti, interfaol ta’lim muhiti, masofaviy ta’lim, dasturiy ta’minot, 
ta’lim algoritmlari, matematika o‘qitish metodikasi.
Ключевые слова: цифровое образование, инновационный подход, цифровая грамотность, 
интеграция, искусственный интеллект, адаптивная обучающая система, информацион-
но-коммуникационные технологии, цифровые дидактические материалы, современная об-
разовательная среда, интерактивная образовательная среда, дистанционное обучение, про-
граммное обеспечение, образовательные алгоритмы, методика преподавания математики.
Key words: digital education, innovative approach, digital literacy, integration, artificial 
intelligence, adaptive learning system, information and communication technologies, digital 
didactic materials, modern educational environment, interactive learning environment distance 
learning, software, educational algorithms, methodology of teaching mathematics.

РЕЗЮМЕ:
Maqolada raqamli texnologiyalarni ta’lim jarayoniga integratsiya qilish orqali talabalarning 
mantiqiy fikrlashini rivojlantirish masalasi nazariy va amaliy jihatdan tahlil etilgan. Raqamli 
pedagogika konsepsiyasi, kognitiv yondashuvlar va sun’iy intellekt asosida o‘qitish tizimlari 
kontekstida mantiqiy tafakkurning shakllanish mexanizmlari yoritiladi. Shuningdek, raqamli 
o‘quv muhitining afzalliklari, uning interfaol, adaptive va refleksiv xususiyatlari ilmiy asosda 
tahlil qilingan.
РЕЗЮМЕ:
В статье теоретически и практически проанализированы вопросы развития логического 
мышления студентов посредством интеграции цифровых технологий в образовательный 
процесс. В контексте концепции цифровой педагогики, когнитивных подходов и систем 
обучения на основе искусственного интеллекта раскрываются механизмы формирования 
логического мышления. Кроме того, научно обоснованы преимущества цифровой образова-
тельной среды, её интерактивные, адаптивные и рефлексивные характеристики.
SUMMARY:
The article provides a theoretical and practical analysis of the development of students’ logical 
thinking through the integration of digital technologies into the educational process. Within the 
framework of the concept of digital pedagogy, cognitive approaches, and artificial intelligence-

based learning systems, the mechanisms of forming logical thinking are revealed. In addition, 
the advantages of the digital learning environment – its interactive, adaptive and reflective 
characteristics – are scientifically substantiated.

Kirish. Hozirgi davrda ta’lim tizimini raqamlashtirish global 
megatendensiyaga aylanmoqda. O‘zbekiston Respublikasida ham so‘nggi 
yillarda axborot-kommunikatsiya texnologiyalarini (AKT) ta’lim jarayoniga 
chuqur integratsiya qilish bo‘yicha izchil islohotlar amalga oshirilmoqda. 
Xususan, Prezident tashabbuslari va “Raqamli O‘zbekiston – 2030” dasturida 
belgilangan vazifalar raqamli ta’lim infratuzilmasini rivojlantirish, innovatsion 
pedagogik texnologiyalarni joriy etish hamda boshqaruvning ma’lumotlarga 
tayanuvchi mexanizmlarini kengaytirishga qaratilgan.

Raqamli ta’lim muhiti-shaxsga yo‘naltirilgan, moslashuvchan va hamkorlikka 
ochiq ijtimoiy-texnik ekotizim bo‘lib, talabalarda mustaqil fikrlash, axborot 
bilan ishlash, muammoni tahlil qilish va yechim ishlab chiqish, loyihalash 
kabi maxsus kompetensiyalarni bosqichma-bosqich shakllantirish uchun keng 
imkoniyat yaratadi. An’anaviy modellardan farqli ravishda, bunday muhit 
ta’lim oluvchini bilim iste’molchisi emas, balki bilimni konstruksiyalovchi faol 
subyekt sifatida pozitsiyalaydi.

Zamonaviy ta’lim jarayonida mantiqiy fikrlashni rivojlantirish raqamli 
transformatsiya bilan chambarchas bog‘liq. Raqamli texnologiyalar ta’lim 
jarayonida o‘quvchi va o‘qituvchi o‘rtasidagi muloqotni yangi bosqichga 
olib chiqadi, o‘qitishni shaxsga yo‘naltirilgan, interfaol va tahliliy faoliyatga 
asoslangan shaklga aylantiradi. Mantiqiy tafakkur – bu talabaning axborotni 
tahlil qilish, dalillarni solishtirish, sabab-natija bog‘lanishlarini aniqlash va 
asosli xulosalar chiqarish qobiliyatidir.

Raqamli texnologiyalar bu jarayonda sun’iy intellekt, raqamli simulyatsiyalar, 
o‘quv analitikasi kabi vositalar orqali kognitiv faoliyatni faollashtiradi va 
o‘qitish samaradorligini oshiradi.

Mavzuga oid adabiyotlar tahlili. So‘nggi yillarda raqamli texnologiyalarni 
ta’lim tizimiga integratsiya qilish masalasi ko‘plab xorijiy va mahalliy 
tadqiqotchilar tomonidan ilmiy tahlil qilingan. Ushbu adabiyotlar tahlili 
raqamli ta’limning nazariy asoslari, uning talabalarning mantiqiy tafakkurini 
rivojlantirishdagi o‘rni hamda pedagogik afzalliklarini yoritishga qaratilgan.

O‘zbekistonda raqamli ta’limni joriy etishning nazariy va amaliy asoslarini 
o‘ranishga qaratilgan ilmiy izlanishlar izchil rivojlanmoqda. Mazkur yo‘nalishda 
mamlakatimiz olimlari A.A.Allamurodov, A.X.Xusanov, R.B.Abdullayev, 
N.M.Toshpulatov, M.A.Qodirov, S.S.Karimov, Z.M.Nazarov va boshqalar 

ta’lim jarayoniga raqamli texnologiyalarni integratsiyalashning konseptual, 
tashkiliy hamda metodik jihatlarini tadqiq etganlar.

Raqamli ta’limga doir asosiy tushunchalar – “raqamli texnologiya”, 
“texnologiya”, “elektron mobil ilova”, “axborot-kommunikatsiya texnologiyalari 
(AKT)” ning mazmun-mohiyati, ularni shakllantirish va rivojlantirish masalalari 
bo‘yicha ham yirik ilmiy ishlanmalar mavjud. Ushbu masalalarni yoritishda 
mahalliy N.A.Muslimov, Sh.S.Sharipov, O.A.Qo‘ysinov, R.X.Fayzullayev, 
K.T.Umatalieyeva, N.Sh.Turdimov, L.R.Zaripov hamda xorijiy mamlakatlar 
olimlari E.F.Zeer, I.A.Zimnyaya, N.V.Kuzmina, A.K.Markova, O.N.Yarigin, 
C.R.Berger, D.Pepper, J.Payelka va boshqalarning ishlari alohida o‘rin tutadi.

Ta’lim-tarbiya jarayonida AKT dan foydalanishning pedagogik-psixologik 
asoslari, ta’limiy dasturlarni qo‘llash nazariyasi, metodikasi va amaliyoti 
bo‘yicha ham salmoqli tadqiqotlar olib borilgan. Xususan, A.A.Abduqodirov, 
O.A.Abduqddusov, U.Sh.Begimqulov, D.N.Mamatov, A.R.Jo‘rayev, 
A.T.Olimov, N.I.Taylaqov, O.X.To‘raqulov, F.S.To‘rabekov, J.A.Xamidov 
kabi olimlarning ishlarida raqamli ta’lim vositalarining didaktik funksiyalari 
va ularni qo‘llash mexanizmlari tahlil qilingan. Xorijiy adabiyotlarda esa 
N.F.Talizina, G.Selvey, B.Bloom, T.Dora va boshqalar tomonidan o‘quv 
faoliyatini raqamli muhitda tashkil etish, kompetensiyaga yo‘naltirilgan o‘qitish 
hamda baholashning zamonaviy yondashuvlari yoritilgan.

R.Clark va R.Mayer o‘zlarining “E – learning and the Science of 
Instruction” asarida raqamli muhitda o‘qitishning kognitiv asoslarini tahlil 
qilib, visual va verbal kanallar orqali ma’lumotlarni birgalikda qayta ishlash 
mantiqiy fikrlashni kuchaytirishini ta’kidlaydilar. Shuningdek, J.Anderson 
raqamli texnologiyalar yordamida muammoli o‘qitish va algoritmik tafakkurni 
rivojlantirishning samarali modellari haqida so‘z yuritgan. V.Pea va H.Jenkins 
tadqiqotlarida raqamli vositalar ta’limda kooperativ fikrlash va refleksiv tahlilni 
rivojlantiruvchi omil sifatida baholangan. Ularning fikricha, sun’iy intellekt 
asosidagi platformalar va simulyatsiya tizimlari talabalarga fikrlash jarayonini 
mantiqiy tahlil asosida qurish imkonini beradi.

Muhokama va natijalar. Raqamli texnologiyalar, xususan, onlayn ta’lim 
platformalari, sun’iy intellekt asosidagi o‘quv tizimlari, raqamli laboratoriyalar 
va simulyatsiya muhitlari talabalarga nazariy bilimlarni amaliy ko‘nikmalar 
bilan uyg‘unlashtirish imkonini beradi. Shu orqali talaba o‘quv jarayonida tahlil 
qilish, solishtirish, umumlashtirish va mantiqiy xulasa chiqarish malakalarini 
shakllantiradi. Bundan tashqari, raqamli muhitda ta’lim olish o‘qituvchi 
va talaba o‘rtasida tezkor axborot almashinuvini ta’minlaydi, bilimlarni 
individual darajada baholash va diagnostika qilish imkonini yaratadi. Raqamli 



МУҒАЛЛИМ ҲӘМ ҮЗЛИКСИЗ БИЛИМЛЕНДИРИЎ

272

texnologiyalar yordamida mantiqiy fikrlash jarayoni algoritmik yondashuv, 
ma’lumotlar tahlili, muammoli vaziyatlarni modellashtirish orqali yanada 
samarali rivojlanadi (1-rasm).

So‘nggi yillarda ta’lim jarayonida raqamli texnologiyalarning o‘rni 
tobora ortib bormoqda. Xususan, o‘quvchilarning e’tiborini faollashtirish, 
bilimlarni mustahkamlash va mantiqiy fikrlashini rivojlantirish maqsadida 
interfaol raqamli vositalar, jumladan, “Wheel of Names” kabi platformalardan 
foydalanish samarali natijalar bermoqda (2-rasm).

1-rasm. Bo‘linish belgilari

2-rasm. Talabalar ro‘yxati

“Wheel of Names” vositasi ta’lim jarayonida o‘qituvchi tomonidan 
o‘quvchilarni tasodifiy tartibda savolga jalb etish, mavzuga oid topshiriqlarni 
taqsimlash, test yoki muhokama uchun guruhlarni tanlashda qo‘llaniladi. Shu 
orqali o‘quvchilarda tezkor fikrlash, e’tibor, tanqidiy va mantiqiy yondashuv 
ko‘nikmalari shakllanadi. Ushbu yondashuv konstruktivistik ta’lim nazariyasiga 
mos bo‘lib, talabaning o‘quv jarayonida faol ishtirokini rag‘batlantiradi (3-
rasm).

“Kahoot”, “Quizizz”, “Wordwall”, “Whell of Names” kabi interfaol 
vositalar o‘quvchilarda mustaqil fikrlash, tezkor qaror qabul qilish va analitik 
tahlil ko‘nikmalarini shakllantiruvchi samarali pedagogik mexanizm sifatida 
talqin qilinadi.

Raqamli texnologiyalar ta’lim jarayoniga kognitiv, konstruktivistik va 
metakognitiv yondashuvlar asosida integratsiya qilinishi natijasida:

Kognitiv yondashuv axborotni idrok etish va qayta ishlash jarayonida 
multimediya elementlarining uyg‘unligi tafakkur faoliyatini faollashtiradi;

Konstruktivistik yondashuv ta’lim oluvchini faol subyekt sifatida ko‘rib, 
o‘quv jarayonini tajriba va faol ishtirok etish uchun “Wheel of Names” kabi 
interfaol vositalar aynan shu yondashuvni amalga qo‘llash imkonini beradi.

Metakognitiv yondashuv esa o‘quvchilarning o‘z fikrlash jarayonini 
anglash, nazorat qilish va baholash qobiliyatlarini shakllantirishga yo‘naltirilgan. 
Bu jarayon raqamli vositalar orqali oson kuzatilib, qayta aloqa mexanizmlari 
bilan boyitiladi.

3-rasm. Talabaning faol ishtirokini rag‘batlantirish

“Wheel of Names” vositasining o‘quv jarayonidagi ahamiyati. Mazkur 
platforma o‘quvchilarning darsdagi faolligini oshirish, mavzularni takrorlash 
yoki mustahkamlash bosqichida tasodifiy tanlov elementini joriy etish orqali 
interfaol muhit yaratadi. Bu jarayon darsdagi e’tibor va ishtirokni kuchaytiradi, 
raqobat muhitini hosil qiladi, tezkor mantiqiy fikrlash va muammoli vaziyatni 
hal etish ko‘nikmalarini rivojlantiradi, refleksiya imkonini beradi. Shuningdek, 
bu vosita matematika fanining “funksiya”, “hosila”, “integral” kabi mavzularida 
o‘quvchilarning bilimini tekshirish va mustahkamlashda qo‘llanganda yuqori 
samaradorlik beradi (4-rasm).

Raqamli texnologiyalarning afzalliklari
Raqamli texnologiyalarni ta’limda qo‘llash quyidagi ilmiy-pedagogik 

afzalliklarga ega:
Adaptivlik – tizim talabaning individual bilim darajasiga moslashadi, bu 

esa mantiqiy fikrlashni bosqichma-bosqich shakllantirishga imkon beradi;
Interfaollik – muloqotli o‘qitish modeli orqali fikrlash jarayonini faol 

holatga keltiradi;
Vizualizatsiya – murakkab mantiqiy strukturani grafik, model yoki 

simulyatsiya orqali tahlil qilish imkonini beradi;
Analitik kuzatuv – raqamli platformalar yordamida talabaning fikrlash 

yo‘nalishlari va xatoliklari avtomatik tahlil qilinadi;
Vaqt va makondan mustaqillik – raqamli ta’lim muhitida mustaqil o‘qish 

imkoniyati kengayadi, bu esa tafakkur jarayonini chuqurlashtiradi.

4-rasm. Talabaning javob berishi kerak bo‘lgan savol

Demak, aralash ta’lim modeli raqamli platformalar yordamida an’anaviy 
darslarni interfaol, shaxsga yo‘naltirilgan va samarali ta’lim jarayoniga 
aylantiradi. Bu yondashuv, ayniqsa, chekka hududlarda yashovchi yoki 
internetga barqaror ulanish imkoniga ega bo‘lgan talabalar uchun teng 
imkoniyatlar yaratadi. Raqamli vositalar yordamida murakkab mavzularni 
bosqichma-bosqich o‘zlashtirish, xatolar ustida ishlash va mustaqil fikrlash 
ko‘nikmalarini rivojlantirish imkoniyati paydo bo‘ladi.

Xulosa qilib aytganda, matematika fanini o‘qitishda raqamli va elektron 
ta’lim dasturlaridan foydalanish o‘quvchilarning o‘zlashtirish samaradorligini 
oshirish, ta’lim natijalarini yaxshilash va ularning fanga bo‘lgan qiziqishini 
kuchaytirishda muhim o‘rin tutadi. Ushbu dasturlar yordamida o‘quvchilarning 
bilim salohiyati oshadi, mantiqiy tafakkuri rivojlanadi hamda matematik 
tushunchalarni anglash qobiliyati mustahkamlanadi.

Elektron va onlayn dasturlar orqali matematika fanini o‘qitishning 
ta’siri tobora kengayib bormoqda. Bunday vositalar o‘quvchilarning 
shaxsiylashtirilgan, interfaol va raqamli asosdagi ta’lim muhitida faol ishtirok 
etishga imkon yaratadi. Natijada o‘qituvchi o‘quvchi faoliyatini kuzatib borishi, 
xatolarni tezda aniqlashi va individual yondashuvni amalga oshirishi mumkin.

Texnologik rivojlanish jarayoni davom etar ekan, elektron ta’lim dasturlari 
matematika o‘qitish metodikasini tubdan o‘zgartirmoqda. Endilikda onlayn 
platformalar yordamida qimmatli o‘quv resurslaridan foydalanish, interfaol 
mashg‘ulotlarda ishtirok etish va tajribaviy topshiriqlarni bajarish imkoniyati 
yanada kengaymoqda.

Bugungi kunda bunday platformalarning aksariyati butunlay bepul bo‘lib, 
ularni istalgan joyda va istalgan vaqtda qo‘llash mumkin. Bu holat o‘quvchilarda 
mustaqil fikrlash, kreativ yondashuv va o‘z ustida ishlash madaniyatini 
shakllantiradi. Shuningdek, raqamli platformalar orqali ta’lim jarayonining 
uzluksizligini ta’minlash, o‘qitish samaradorligini oshirish va kelajakda kasbiy 
faoliyatga tayyorgarlikni kuchaytirish imkoniyati yaratiladi.

Umuman olganda, matematika ta’limida onlayn va elektron resurslardan 
foydalanish-zamonaviy ta’lim jarayonining ajralmas tarkibiy qismi bo‘lib, 
u o‘quvchilarning mantiqiy tafakkurini, mustaqil ishlash ko‘nikmasini va 
o‘zlashtirish sifatini sezilarli darajada oshiradi.

Tahlil qilingan manbalar shuni ko‘rsatadiki, “Wheel of Names” kabi 
raqamli vositalar matematika fanini o‘qitishda motivatsion, interfaol va analitik 
muhitni shakllantiradi. Ular o‘quvchilarda mantiqiy tafakkur, ijodiy fikrlash, 
tezkor tahlil va refleksiv baholash ko‘nikmalarini rivojlantirish orqali raqamli 
pedagogika konsepsiyasining amaliy ifodasiga aylanadi. Shunday qilib, raqamli 

texnologiyalarni ta’limga tatbiq etish nafaqat o‘qitish sifatini oshiradi, balki 
ta’lim jarayonini innovatsion, shaxsga yo‘naltirilgan tizimga aylantiradi.

